
FIZIKANI O*QITISHDA KASBIY KOMPETENTLIK
XUSUSIYATLARI

Zokirova Visola Utkir qizi
Jizzax davlat pedagogika universiteti, Fizika o qitish metodikasi
vo 'nalishi magistri

Annotasiya. Magolada kasbiy kompetentlikni rivojlantirish muommolari va
fizikani o'qitish jarayonida kasbiy kompetentlikni shakllantirishning o'ziga xos
xususivatlari yoritilgan.

Kalit so’zlar: kompetentlik, ta'lim, interfaol metod, ko ‘nikma,

Xalgimizning  kelajagi, O’zbekistonning istigboli ko’p jihatdan
o’qituvchilarga va ularning saviyasi, tayyorgarligi, fidoiyligiga, yosh avlodni
barkamol qilib voyaga yetkazish va tarbiyalash ishiga bo’lgan munosabatiga
bog’liq.

Bozor munosabatlari sharoitida mehnat bozorida ustuvor o‘rin egallagan
kuchli ragobatga bardoshli bo*lish har bir mutaxassisdan kasbiy kompetentlikka
ega bo‘lish, uni izchil ravishda oshirib borishni taqozo etmoqda. Xo‘sh,
kompetentlik nima? Kasbiy kompetentlik negizida qanday sifatlar aks etadi?
Pedagog o°zida ganday kompetentlik sifatlarini yorita olishi zarur. Ayni o‘rinda
shu va shunga yondosh g‘oyalar yuzasidan so‘z yuritiladi.

“Kompetentlik” tushunchasi ta’lim sohasiga psixologlarning ilmiy
izlanishlari natijasida kirib kelgan. Psixologik nuqtai nazardan kompetentlik
“noan’anaviy vaziyatlar, kutilmagan hollarda mutaxassisning o‘zini ganday
tutishi, muloqotga kirishishi, ragiblar bilan o‘zaro munosabatlarda yangi yo°‘l
tutishi, noaniq vazifalarni bajarishda, ziddiyatlarga to‘la ma’lumotlardan
foydalanishda, izchil rivojlanib boruvchi va murakkab jarayonlarda
harakatlanish rejasiga egalikni anglatadi.

Kasbiy kompetentlik mutaxassis tomonidan alohida bilim, malakalarning
egallanishini emas, balki har bir mustaqil yo‘nalish bo‘yicha integrativ bilimlar
va harakatlarning o‘zlashtirilishini nazarda tutadi. Shuningdek, kompetensiya
mutaxassislik  bilimlarini doimo boyitib borishni, yangi axborotlarni
o‘rganishni, muhim ijtimoiy talablarni anglay olishni, yangi ma’lumotlarni izlab
topish, ularni qayta ishlash va o°z faoliyatida qo‘llay bilishni taqozo etadi.

Kasbiy kompetensiyalarni rivojlantirish o°quv rejadagi tabiiy-ilmiy va
gumanitar fanlar blokida keltirilgan fanlar orqali amalga oshiriladi. SHunga ko‘ra,
mazkur keltirilgan maxsus kompetensiyalarga qo‘yilgan talablarni izohlaymiz.

I. Fizikaning konseptual asoslari, tabiat va texnologiyalardagi hodisalar va
jarayonlarning fizik mohiyati, fundamental fizik qonunlar va nazariyalar haqidagi
bilimlar tizimli ravishda o‘zlashtirilishi kerak.

2. Fizikaning boshga gumanitar va tabiiy fanlar hamda gadriyatlar tizimidagi
o‘rnini bilishi kerak.

3. Fizik eksperimentni tashkil etish va o‘tkazish usullari (laboratoriya,
namoyish-tajriba, kompyuterda virtual eksperiment)ni qo‘llay olishi; kuzatish va
tajribalar natijalarini nazariy tahlil gila olishi lozim.

4. O‘quvchilarga fanni o‘rgatishda turli ta’lim metodlarini tanlash,
innovatsion usullarni qo‘llay olishlari zarur.

5. O‘quv jarayonini to‘g‘ri tashkil etishi, darsda va darsdan tashqari
o‘tkaziladigan mashg‘ulotlarda yuzaga keladigan muammolarni oqilona echishi,
o‘quvchilar va ota-onalar bilan bo‘ladigan munosabatlarni to‘g‘ri yo‘lga qo‘yishi
kerak.

Demak, bo‘lajak fizika o*qituvchilarining maxsus kompetensiyalari va ularni
rivojlantirish texnologiyasi modelining maxsus metodologik kompetensiyalar
(MMK), maxsus eksperimental kompetensiyalar (MEK) va maxsus uslubiy
kompetensiyalar (MUK)ni rivojlantirish ketma-ketligi ko‘rsatilgan modeli bo*lajak
fizika o‘qituvchilarining kasbiy kompetensiyalarini rivojlantirishning metodik
asosi ekanligi aniglandi.

